
AJRIM YOQASIDAGI 
OILALARNI IJTIMOIY-

PSIXOLOGIK REABILITATSIYA 
QILISH MEXANIZMLARINI 

TAKOMILLASHTIRISH
Tojibayeva Nargiza Keldibekovna

Sirdaryo viloyati “Oila va xotin-qizlar boshqarmasi” boshlig‘i

Annotatsiya: Maqolada zamonaviy o‘zbek jamiyatida, xususan, Sirdaryo viloyati hududida ajrim yoqasidagi oilalarni ijti-
moiy-psixologik reabilitatsiya qilish mexanizmlarini takomillashtirish masalalari ilmiy jihatdan tahlil qilingan. Tadqiqotning 
maqsadi – mavjud reabilitatsiya tizimining samaradorligini oshirish, oilaviy nizolarning oldini olish va oilalarni mustahkam
lash bo‘yicha kompleks yondashuv ishlab chiqishdan iborat. Tadqiqotda tahliliy, ijtimoiy-psixologik so‘rovnoma, suhbat, 
kuzatish va eksperimental usullar qo‘llanilgan. Xalqaro va xorijiy tajriba (Gottman usuli, oilaviy tizimlar nazariyasi, ijtimoiy 
o‘rganish nazariyasi) tahlil qilingan. Tadqiqot natijalariga ko‘ra, Sirdaryo viloyatida ajrim yoqasidagi oilalarning 82 foizida 
psixologik yordam olishga nisbatan ijtimoiy to‘siqlar mavjudligi, 65 foizi esa oilaviy maslahat xizmatlari haqida yetarli 
ma’lumotga ega emasligi aniqlangan. Maqolada “Bosqichma-bosqich reabilitatsiya modeli” taklif etilib, davlat, nodavlat va 
jamoat tashkilotlari o‘rtasidagi hamkorlikni kuchaytirish, Gottman usuli asosida oilaviy treninglarni joriy etish, shuningdek, 
ijtimoiy xizmat ko‘rsatuvchi mutaxassislarning malakasini oshirish bo‘yicha amaliy tavsiyalar ishlab chiqilgan.

Kalit so‘zlar: reabilitatsiya, ajrim yoqasidagi oila, ijtimoiy-psixologik yordam, oilaviy maslahat, Gottman usuli, oilaviy 
tizimlar, Sirdaryo viloyati.
Abstract: This article scientifically analyzes the issues of improving the mechanisms of socio-psychological rehabilita-
tion for families on the verge of divorce in modern Uzbek society, particularly in the Sirdarya region. The purpose of the 
study is to increase the effectiveness of the existing rehabilitation system and to develop a comprehensive approach to 
preventing family conflicts and strengthening families. The research employed analytical, socio-psychological survey, 
interview, observation, and experimental methods. National and international experience (the Gottman Method, family 
systems theory, and social learning theory) was analyzed. According to the research results, 82% of families on the verge 
of divorce in the Sirdarya region face social barriers to receiving psychological assistance, while 65% are not sufficiently 
informed about family counseling services. The article proposes a “Step-by-Step Rehabilitation Model” and develops 
practical recommendations for strengthening cooperation among state, non-governmental, and public organizations, 
introducing family training programs based on the Gottman Method, and improving the qualifications of social service 
specialists.

Key words: rehabilitation, family on the verge of divorce, socio-psychological assistance, family counseling, Gottman 
Method, family systems, Sirdarya region.
Аннотация: В данной статье научно проанализированы вопросы совершенствования механизмов социаль-
но-психологической реабилитации семей, находящихся на грани развода, в современном узбекском обществе, в 
частности на примере Сырдарьинской области. Цель исследования – повышение эффективности существующей 
системы реабилитации, разработка комплексного подхода к предупреждению семейных конфликтов и укреплению 
семьи. В исследовании применялись аналитические, социально-психологические методы опроса, интервьюиро-
вания, наблюдения и экспериментальные методы. Проанализирован отечественный и зарубежный опыт (метод 
Готтмана, теория семейных систем, теория социального научения). По результатам исследования установлено, 
что в Сырдарьинской области 82% семей, находящихся на грани развода, сталкиваются с социальными барье-
рами при получении психологической помощи, а 65% не осведомлены об услугах семейного консультирования. В 
статье предложена “Поэтапная модель реабилитации”, а также разработаны практические рекомендации по уси-
лению взаимодействия между государственными, негосударственными и общественными организациями, вне-
дрению семейных тренингов на основе метода Готтмана и повышению квалификации специалистов социальных 
служб.

Ключевые слова: реабилитация, семья на грани развода, социально-психологическая помощь, семейное кон-
сультирование, метод Готтмана, семейные системы, Сырдарьинская область.

KIRISH
Oila – jamiyatning boshlang‘ich hujayrasi, milliy va umuminsoniy qadriyatlarning saqlanishi, avlodlar 

uzviyligining ta’minlanishi hamda shaxsning sog‘lom shakllanishining asosiy muhitidir [1]. Ammo so‘nggi o‘n 
yilliklarda globalizatsiya, ijtimoiy-iqtisodiy o‘zgarishlar va an’anaviy qadriyatlar tizimining buzilishi oila institu-
tining barqarorligiga jiddiy tahdid solmoqda. O‘zbekiston Respublikasida ham ajrimlar soni o‘sish tendensiyasini 
namoyon etmoqda. Statistika ma’lumotlariga ko‘ra, Sirdaryo viloyatida 2024-yilning yanvar-dekabr oylarida 
6873 ta nikoh qayd etilgan bo‘lsa, ajrimlar soni 1505 tani tashkil etgan [2].

Bu ko‘rsatkichlar viloyatning ijtimoiy-psixologik muhitini tahlil qilish va ajrim yoqasidagi oilalarni reabilitat-
siya qilish mexanizmlarini takomillashtirish zarurligini ko‘rsatadi. Xalqaro tadqiqotlar shuni ko‘rsatadiki, ajrim 
nafaqat er-xotinning o‘ziga, balki bolalar, keksa avlod vakillari va keng qarindoshlar doirasiga ham jiddiy psi
xologik oqibatlarni keltirib chiqaradi [3].

O‘zbekiston olimlari X. K. Karimov, G‘. B. Shoumarov, N. A. Sog‘inov va boshqalar tomonidan o‘zbek oilala
ridagi nizolar, er-xotin munosabatlari, oilaviy qadriyatlar kabi masalalar har tomonlama o‘rganilgan bo‘lsa-da [4], 
ajrim yoqasidagi oilalarni ijtimoiy-psixologik reabilitatsiya qilish mexanizmlarini mintaqaviy jihatdan, xususan, 
Sirdaryo viloyati misolida kompleks tahlil qiluvchi tadqiqotlar yetarli darajada emas [5].

TADQIQOT METODOLOGIYASI
Ilmiy adabiyotlarda “ijtimoiy-psixologik reabilitatsiya” tushunchasi shaxsning ijtimoiy muhit va o‘z psixikasi 

o‘rtasidagi ziddiyatdan kelib chiqadigan, uning hayot faoliyati, munosabatlari va sog‘lig‘iga salbiy ta’sir ko‘rsa-
tadigan holatlarni tiklash va qayta moslashtirish jarayoni sifatida tushuniladi [3]. Oilada bunday reabilitatsiya 
quyidagi komponentlarni o‘z ichiga oladi:

1.	 Kognitiv komponent – er-xotin o‘rtasidagi tushunmovchiliklarni bartaraf etish, o‘zaro ayblovlar va noto‘g‘ri 
kognitiv tasavvurlarni tuzatish;

2.	 Emotsional komponent – g‘azab, tushkunlik, xavotir, bezovtalik va hissiy sovuqlashishni kamaytirish;

3.	 Xulq-atvor komponenti – zo‘ravonlik, jismoniy yoki psixologik tazyiq, muloqotdan bo‘yin tovlash hamda 
ijtimoiy izolyatsiyaning oldini olish.

S. Minuchin oilaviy tizimlar nazariyasida oilaning tuzilishi, chegaralari va kuchli uchburchaklashuvlar 
nizolarning kuchayishiga olib kelishini ko‘rsatadi [10].

O‘zbekiston olimlari X. K. Karimov va G‘. B. Shoumarov o‘zbek oilalarida er-xotin nizolarining milliy xusu-
siyatlarini, an’anaviy va zamonaviy qadriyatlar ziddiyatini tadqiq etganlar [4].

E. G‘oziyevning tadqiqotlarida oilaviy munosabatlar turli negizlar – iqtisodiy, mafkuraviy, hissiy-irodaviy, 
axloqiy-aqliy hamda qarindosh-urug‘chilik asosida qurilishi va ushbu negizlarning buzilishi nizolarga olib kelishi 
ta’kidlanadi. Sirdaryo viloyati hududida o‘tkazilgan tadqiqot (n=200, 2024-yil, Guliston, Shirin, Yangiyer, Baxt 
va Sayxunobod tumanlari) natijalariga ko‘ra, ajrim yoqasidagi oilalarni reabilitatsiya qilishning hozirgi holati 
quyidagicha:

Ma’lumotlardan ko‘rinib turibdiki, ajrim yoqasidagi oilalarning 65 foizi oilaviy maslahatxonalar xizmatlari
dan xabardor emas, 72 foizi psixologik treninglarda qatnashmagan va 82 foizi psixologik yordam olishga ijti-
moiy to‘siqlar mavjud ekanligini ta’kidlagan [13]. Bu ko‘rsatkichlar mavjud reabilitatsiya tizimining yetarli darajada 
samarali emasligini ko‘rsatadi.

O‘zbekiston Statistika agentligi ma’lumotlariga ko‘ra, 2024-yilning birinchi yarmida respublika bo‘yicha 
22,5 mingta ajrim qayd etilgan bo‘lib, eng yuqori ajrim ko‘rsatkichi Toshkent shahri (1,9 promille) va Sirdaryo 
viloyatida (1,7 promille) kuzatilgan [15]. Bu Sirdaryo viloyatini respublikadagi eng yuqori ajrim ko‘rsatkichiga ega 
mintaqalardan biri sifatida tavsiflaydi [16].

Xalqaro tajribada ajrim yoqasidagi oilalarni reabilitatsiya qilishning samarali usullari qo‘llaniladi. J. Gottman 
tomonidan ishlab chiqilgan “Sog‘lom nikoh uyi” (Sound Relationship House) nazariyasi ajrimning oldini olish-
ning ilmiy asoslangan usullaridan biri hisoblanadi [8]. Gottman usuli quyidagi asosiy tamoyillarga asoslanadi: 
Gottman usulining samaradorligini tekshirgan tadqiqotlar shuni ko‘rsatadiki, 10 ta seansdan keyin er-xotin o‘rta-
sidagi munosabatlar, moslashuvchanlik va yaqinlik sezilarli darajada yaxshilanadi. Tadqiqot natijalariga ko‘ra, 
Gottman usuli nikoh moslashuvini (P=0,001) va er-xotin o‘rtasidagi yaqinlikni (P=0,001) oshirishda samarali 
bo‘lgan.

Bola rivojlanishining ekologik nazariyasiga ko‘ra, oila (mikrotizim) buzilganda, bolaning maktab va do‘stlari 
(mezotizim) bilan munosabatlari ham izdan chiqadi, bu esa uning umumiy rivojlanishiga salbiy ta’sir qiladi [6]. 
Shuning uchun oilaviy reabilitatsiya nafaqat er-xotin, balki butun oila tizimi uchun amalga oshirilishi kerak [10].

TAHLIL VA NATIJALAR
Tadqiqot natijalarini umumlashtirish asosida Sirdaryo viloyatida ajrim yoqasidagi oilalarni ijtimoiy-psixo

logik reabilitatsiya qilish uchun “Bosqichma-bosqich reabilitatsiya modeli” taklif etiladi. Diagnostika bosqichida 
oilaning psixologik holatini baholash maqsadida V. Volkova va T. Trapeznikovaning nikohga da’vo metodikasi 
qo‘llaniladi [17]. Mazkur metodika er-xotinlarning bir-biriga nisbatan kutishlari hamda rol kutishlarini aniqlash 
imkonini beradi.

Aralashuv bosqichida Gottman usuli asosida 10 ta seansdan iborat oilaviy terapiya dasturi joriy etiladi. Har 
bir seans 90 daqiqa davom etib, quyidagi mavzularni qamrab oladi: sevgi xaritalarini yaratish, bir-biriga hurmat 
ifodalash, nizolarni konstruktiv hal qilish hamda umumiy ma’no yaratish.

Moslashish bosqichida A. Banduraning ijtimoiy o‘rganish nazariyasi asosida oila a’zolari bir-birining ijobiy 
xulq-atvorini kuzatish va unga taqlid qilishni o‘rganadilar [9]. Ushbu bosqichda oilaviy marosimlar, birgalikda 
vaqt o‘tkazish hamda o‘zaro qo‘llab-quvvatlash tamoyillari mustahkamlanadi. Kuzatuv bosqichida oilaning uzoq 
muddatli holati monitoring qilinadi.

B. Karter va M. Mak-Goldrikning oila hayotiy sikli nazariyasi asosida oilaning rivojlanish bosqichlariga mos 
treninglar tashkil etiladi [18].

XULOSA VA TAKLIFLAR
O‘tkazilgan tadqiqot natijalariga asoslanib, Sirdaryo viloyatida ajrim yoqasidagi oilalarni ijtimoiy-psixologik 

reabilitatsiya qilish mexanizmlari hozircha yetarli darajada rivojlanmaganligi aniqlandi. Jumladan, oilalarning 
65 foizi oilaviy maslahatxonalar xizmatidan, 72 foizi esa psixologik treninglardan xabardor emasligi kuzatildi [13].

Tadqiqot davomida mavjud reabilitatsiya tizimining asosiy kamchiliklari sifatida psixologik xizmatlarga 
nisbatan ijtimoiy kamsitishning mavjudligi, malakali mutaxassislar yetishmovchiligi hamda davlat va nodavlat 
sektor o‘rtasidagi hamkorlikning sustligi belgilandi [13].

Xalqaro tajribalar, xususan Gottman usuli, ajrimlarning oldini olishda yuqori samaradorlikka ega ekanligini 
ko‘rsatdi. Mazkur metod asosida tashkil etilgan o‘nta seansdan keyin er-xotin o‘rtasidagi munosabatlar, emot-
sional yaqinlik va moslashuvchanlik sezilarli darajada yaxshilanishi aniqlangan. Shuningdek, oilaviy tizimlar 
nazariyasi hamda ekologik rivojlanish nazariyasi reabilitatsiya jarayonida faqat er-xotinni emas, balki butun oila 
tizimi va uning atrof-muhitini ham qamrab olish zarurligini ko‘rsatadi [6][10].

Tadqiqotda taklif etilgan “Bosqichma-bosqich reabilitatsiya modeli” (diagnostika, aralashuv, moslashish va 
kuzatuv bosqichlari) ajrim yoqasidagi oilalarga kompleks va tizimli yondashuvni ta’minlovchi samarali mexanizm 
sifatida baholandi. Olingan natijalarga asoslanib, Sirdaryo viloyatida “Oilaviy reabilitatsiya markazlari”ni tashkil 
etish hamda ularga davlat tomonidan to‘g‘ridan-to‘g‘ri subsidiya ajratish maqsadga muvofiq deb topildi. 

Har bir tuman markazida kamida 2 nafar oilaviy psixolog va 1 nafar ijtimoiy xodim shtatini joriy etish zarur
ligi ta’kidlandi [2]. Shu bilan birga, Gottman usuli asosida “Oilaviy muloqot san’ati”, “Nizoni konstruktiv hal qilish” 
va “Sevgi xaritalarini yaratish” kabi treninglarni oilaviy maslahatxonalar hamda madaniyat uylari bazasida bepul 
tashkil etish tavsiya qilindi [8].

Ta’lim muassasalarida oilaviy hayotga tayyorgarlik fanini kuchaytirish, ota-onalar uchun “Sog‘lom oila” 
maktablarini tashkil etish, bolalar va o‘smirlarga oilaviy munosabatlarni to‘g‘ri qabul qilish bo‘yicha psixologik 
treninglar o‘tkazish zarurligi qayd etildi [6][18].

Bundan tashqari, ommaviy axborot vositalari orqali oila qadriyatlarini targ‘ib qilish, psixologik xizmatlarga 
bo‘lgan salbiy stereotiplarni kamaytirish maqsadida axborot-tushuntirish ishlarini kuchaytirish, “Ishonch tele-
foni” xizmatini kengaytirish hamda uning faoliyati haqida aholini muntazam xabardor qilib borish lozimligi ta’kid-
landi [13][25].

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

